
Adroddiad crynodeb i rieni a
gofalwyr ar
Ysgol Hiraddug

Dyddiad yr arolygiad: Tachwedd 2023

gan Estyn, Estyn, Arolygiaeth Ei Fawrhydi dros Addysg a Hyfforddiant yng Nghymru



Trosolwg

Mae’r ysgol yn darparu amgylchedd cynnes ac anogol sy’n galluogi pob un o’r disgyblion i
deimlo’n ddiogel a hyderus. Mae disgyblion a rhieni’n gwerthfawrogi’r perthnasoedd cryf sydd
ganddynt a staff ac yn teimlo bod pobl yn gwrando ar eu barn ac yn ei pharchu. O ganlyniad, mae
bron pob un o’r disgyblion yn mwynhau eu cyfnod yn yr ysgol ac mae ganddynt ymdeimlad cryf o
berthyn i gymuned eu hysgol. Mae staff yn gosod disgwyliadau clir ar gyfer ymddygiad disgyblion
ac yn modelu’r rhain yn gyson. Oherwydd hyn, mae ymddygiad disgyblion ar draws yr ysgol yn

eithriadol o dda.

Mae athrawon yn darparu amrywiaeth gyffrous o brofiadau dysgu sy’n ennyn diddordeb y rhan
fwyaf o ddisgyblion yn dda. Maent yn gwneud defnydd effeithiol o amgylcheddau ag adnoddau da
yn y dosbarth a’r awyr agored i ennyn diddordeb disgyblion mewn gweithgareddau ymarferol
gwerthfawr sy’n atgyfnerthu ac yn ymestyn eu dysgu’n fuddiol. Yn yr achosion gorau, maent yn
cynllunio profiadau dysgu sy’n datblygu medrau datrys problemau disgyblion ac yn meithrin eu
hannibyniaeth yn effeithiol. Er enghraifft, maent yn galluogi disgyblion hyn i ddatblygu eu
medrau entrepreneuraidd trwy her menter fach yn liwyddiannus iawn. Mewn ychydig o achosion,
mae staff yn rhy barod i ymyrryd yn nysgu disgyblion ac mae hyn yn cyfyngu ar eu cyfle i wneud
penderfyniadau drostynt eu hunain. At ei gilydd, mae athrawon yn cynllunio’n briodol ar gyfer
datblygu medrau rhifedd, digidol a Chymraeg disgyblion. Fodd bynnag, nid ydynt yn darparu
digon o gyfle i ddisgyblion ysgrifennu’n estynedig at amrywiaeth o ddibenion yn eu gwaith ar

draws y cwricwlwm.

Mae arweinwyr yn hyrwyddo gofal a lles yr holl ddisgyblion a staff yn gyson dda. Maent yn creu
hinsawdd sy’n cefnogi gwaith tim cryf ac yn meithrin cyfrifoldeb ar y cyd yn effeithiol. Mae
arweinwyr yn dangos dealltwriaeth glir o gryfderau’r ysgol a’'r meysydd i’'w datblygu. Maent yn
defnyddio adnoddau’r ysgol i gefnogi gwelliant yn bwrpasol, gan gynnwys trwy ddarparu dysgu
proffesiynol addas ar gyfer staff. Fodd bynnag, nid yw arweinwyr bob amser yn gwneud yn glir pa
ddull penodol y dylai athrawon ei ddefnyddio yn eu dosbarthiadau i ysgogi’r gwelliannau

bwriadedig. O ganlyniad, mae cynnydd mewn rhai blaenoriaethau yn anghyson ar draws yr ysgol.



Argymbhellion

A1 Sicrhau bod arweinwyr yn rhoi cyfarwyddyd clir i athrawon i roi gwelliannau ar
waith yn gyson

A2 Sicrhau bod addysgu’n cynorthwyo’r holl ddisgyblion i ddatblygu annibyniaeth a
chymryd cyfrifoldeb am ddatblygu eu dysgu eu hunain

A3 Gwella ansawdd ysgrifennu estynedig disgyblion

A4 Darparu cyfleoedd addas i’r holl ddisgyblion gymryd rhan mewn addoli ar y cyd

Beth sy’n digwydd nesaf

Bydd yr ysgol yn llunio cynllun gweithredu i fynd i’r afael a’r argymhellion o’r arolygiad.




Cyd-destun yr ysgol

Enw’r darparwr Ysgol Hiraddug
Awdurdod lleol Cyngor Sir Ddinbych
laith y darparwr Saesneg

Math o ysgol Cynradd

Cymeriad crefyddol Dim

Nifer y disgyblion ar y gofrestr 215

Disgyblion o oed ysgol statudol 189

Nifer yn y dosbarthiadau meithrin 26

Canrany disgyblion sy’n gymwys i gael 18.5%

prydau ysgol am ddim dros gyfartaledd o dair
blynedd (Canran genedlaethol y disgyblion
sy’n gymwys i gael prydau ysgol am ddim
dros gyfartaledd o dair blynedd yn y sector
cynradd yw 23.7%)

Canrany disgyblion y nodwyd bod ganddynt | 20.6%
anghenion dysgu ychwanegol (a) (Canran
genedlaethol y disgyblion y nodwyd bod
ganddynt anghenion dysgu ychwanegol yn y
sector cynradd yw 13.2%)

Canrany disgyblion sy’'n siarad Cymraeg ar yr | 0.5%
aelwyd

Canran y disgyblion sy’n siarad Saesneg fel 2.6%
iaith ychwanegol

Dyddiad penodi’r pennaeth 01/09/2016
Dyddiad arolygiad blaenorol Estyn (os yw'n 14/09/2015
berthnasol)

Dyddiad dechrau’r arolygiad 27/11/2023

® Hawlfraint y Goron 2024: Gellir ailddefnyddio’r adroddiad hwn yn ddi-dal mewn unrhyw fformat
neu gyfrwng ar yr amod y caiff ei ailddefnyddio’n gywir ac na chaiff ei ddefnyddio mewn cyd-
destun camarweiniol. Rhaid cydnabod y deunydd fel hawlfraint y Goron a rhaid nodi teitl yr
adroddiad penodol.

Dyddiad cyhoeddi: 01/02/2024

Sylwer, efallai na fydd y ffotograffau sy’n cael eu dangos yn rhai o’r ysgol sy’n destun yr adroddiad
hwn.

